
Дәрістің мақсаты: Хроматографиялау процесінің нәтижесінде заттың бір фазадан екінші фазаға және керісінше ауысуы (сорбция-десорбция), сонымен қатар заттың сорбент бойымен жүруі заңдылықтарын анықтау. 
Студент қабілетті болуы керек: 
-тепе-теңдік хроматография теорияларының негіздерін тұжырымдау;
- бөліну эффективтілігін арттыру үшін зат зонасының жуылуын ескеріп, оны болдырмау жолдарын көрсету.

Тепе-теңдік хроматографиясы. Бұл теория өте идеал түрде алынады, ал реалды түрде тепе-теңдік орнамайды. Бірақ идеал жағдайда өте жақын шарттарды таңдап алуға болады. Екі фазаның арасында мезеттік масса алмасу жүреді. Тепе-теңдік хроматографиясы теориясының негізгі мәселесі компоненттің орын ауыстыру жылдамдығы мен оның сорбциялануының арасындағы тәуелділікті анықтау, оны жылдамдықтар теориясы деп те атайды. Теорияның негізгі теңдеуін материалдық баланс әдісімен алады: заттың қозғалғыш фазасының кез келген көлеміндегі жинақталу жылдамдығы мен заттың фазалар арасында таралу жылдамдығы бірдей болу қажет. Теңдеу келесі түрде жазылады: 

Мұндағы:  - компонент зонасының түтік (бағана) бойымен сызықты орын ауыстыру жылдамдығы, см/с; аs - S көлденең қимасы бар қозғалмалы фазамен толтырылған газ-тасмалдаушының көлемдік жылдамдығы, см3 /с; Vс - қозғалмалы фазамен толтырылған және бағана ұзындығының бірлік мәнімен алынған бағанадағы кеңістіктің көлемі; V  - тұрақты фазамен толтырылған, бағананың ұзындығының бірлік мәнімен алынған кеңістіктік көлемі; С  - тұрақты фазадағы компоненттің концентрациясы; С - қозғалмалы фазадағы компоненттің концентрациясы; x - түтіктің (бағананың) басынан компоненттің максималды концентрациясы орналасқан жерге дейінгі қашықтық. Элюенттік хроматографияда Генри заңымен түсіндірілетін сорбцияның түзусызықты изотермасы басым болғандықтан, (dC/dC) = const деп алынып, Г - Генри коэффициентімен алмастырылады тұрақты фазадағы зат концентрациясының қозғалмалы фазадағы концентрациясына қатынасы.       
 Сонымен, компонент зонасының түтік (бағана) бойымен қозғалу жылдамдығы газ-тасымалдаушының көлемдік жылдамдығына тура пропорционал және Генри коэффициентіне кері пропорционал болады. Зат неғұрлым нашар сорбцияланса (Г неғұрлым аз болса), оның орын ауыстыру жылдамдығы соғұрлым үлкен болады. Г коэффициентінің мәні әртүрлі болатын компоненттер үшін олардың сәйкес зоналарының орын ауыстыру жылдамдықтары да әртүрлі болады, сондықтан қоспаның бөлінуін қамтамасыз етеді. Газ-тасымалдаушының сызықты жылдамдығы оның көлемдік жылдамдығымен  және түтіктің (бағананың) бос көлемімен Vс анықталады. 
Сұрақтар:
1) Таралу коэффициенті мен сорбция изотермасының стационар фазаның қабаты бойымен заттың қозғалу жылдамдығы арасындағы байланысты қарастырыңыз.
2.«Идеалды хроматографиялық шың» және «идеалды хроматографиялық процесс», тепе-теңдік және тепе-тең емес хроматографиясы деген не екенін түсіндіріңіз.
3.Хроматографиялық зонасының жуылуын физикалық себептерін анықтаңыз.
Әдебиеттер:
1.  Мансүров З.А., Колесников Б.Я. Химиядағы  физикалық  зерттеу   әдістері. Алматы, «Қазақ университеті» баспасы, 2012 ж..

